
GOUVÈNÈ HOCHUL ANONSE KÒMANSMAN SEZON ETE HIP HOP I LOVE NY 
NAN SELEBRASYON 50yèm ANIVÈSÈ RIT LAN  

  
Devwale lis evènman, konsè, ak ekspozisyon k ap òganize nan patenarya avèk 

Eta New York pou komemore nesans Hip Hop nan Bronx  
  

Lanse konkou biyè "Hip Hop 50 an dirèk nan Yankee Stadium"; Nouyòkè yo ka 
antre pou yon chans pou genyen yon eksperyans VIP pou de isit la  

  
I LOVE NY lanse sitwèb ak kanpay maketing pou fè pwomosyon pwogramasyon 

ak Hip Hop ak moniman yo  
  
  
Jodi a, Gouvènè Kathy Hochul te anonse kòmansman sezon Ete Hip Hop, I LOVE NY 
la, yon komemorasyon 50yèm anivèsè rit la nan tout eta a le 11 out 2023. Ete Hip Hop, 
I LOVE NY la ki òganize nan patenarya ak òganizasyon kiltirè renome ki enkli Lincoln 
Center ak Strong National Museum of Play nan Rochester, ap prezante yon seri konsè, 
ekspozisyon, pèfòmans ak lòt pwogramasyon familyal nan Eta a.  
  
"Nesans hip-hop nan New York te deklanche yon revolisyon mizikal ki te rezonen 
toupatou nan mond lan," Gouvènè Hochul te deklare. "Senkant ane pi ta, rit hip-hop la 
se yon pati esansyèl nan tisi kiltirèl New York pandan l ap kontinye rakonte istwa gran 
eta nou an. Mwen kontan pou selebre eritaj sa avèk seri sezon ete Hip Hop nou an epi 
mwen ankouraje Nouyòkè ak vizitè yo pou vizite youn nan evènman nou yo, patisipe 
nan òf tikè nou an, epi aprann plis sou istwa rich hip-hop la nan Eta New York."  
  
"Hip-hop se plis pase yon rit mizik; Se yon kilti ki anrasine nan kat prensip yo - lapè, 
lanmou, inite epi amize," Gouvènè Adjwen an Antonio Delgado te deklare. "Nan 
fason enkwayab, kilti sa te pran fòm apati de maj sosyete yo, epi yo te kreye pa 
kominote ke twò souvan yo pa wè ni tande yo. Kounye a, kilti a se yon fenomèn 
mondyal pou tout moun wè, tande epi enfliyanse pa li. Epi lè nou byen reflechi, tout 
bagay te kòmanse isit la nan New York, Bronx pou egzak. Mwen pa ka panse a yon 
meyè kote pou selebre enpak 50 ane hip-hop yo pase Empire State la."  
  
Sezon Ete Hip Hop I LOVE NY la ap prezante kat evènman fa ki òganize epi 
koprezante pa Eta New York:  

Gran Fwa Eta New York la (New York Santral)  
Ajoute sou Seri Mizik Chevrolet etwale a nan menm parad la k ap prezante pèfòmans 
Ludacris, Salt-N-Pepa, Doechii, ak Yung Gravy, Gouvènè Hochul te anonse jodi a ke 
piyonye hip hop ak gayan Pri GRAMMY 2023 pou ansanm reyalizasyon li Slick Rick ap 
jwe nan Stad Pak Fwa Eta New York Suburban a 2:00 PM samdi 26 out. Anplis, Eskilti 
Sab 180 tòn yo t ap tann nan ki sitiye nan bilding Center of Progress la ap prezante yon 
omaj a gran echèl pou 50 an hip hop la nan Eta New York. Fwa a ap kòmanse mèkredi 
23 out, epi l ap kontinye jiska Fèt Travay la, lendi 4 septanm. Yo prevwa pou tikè 
admisyon yo an vant nan pa lontan sou NYSFair.ny.gov, ap koute 6 dola pou adilt, epi 
yo gratis timoun ki gen 12 an epi ki pi piti, ak granmoun 65 an e plis yo.  
  
Semèn Hip-Hop Lincoln Center (Vil New York)  
Jodi a, Gouvènè Hochul te anonse ke Eta New York se Patnè Sivik Prensipal pou 
Semèn Hip Hop la nan seri Sezon Ete Vil la nan Lincoln Center. Semèn Hip Hop la k ap 
fèt 9-12 out ap envite Nouyòkè yo pou eksperimante hip hop pase ak prezan an avèk 
12 evènman gratis ki soti nan evènman an dirèk Rakim ak Big Daddy Kane, rive nan 
diskotèk familyal an silans ak atelye kreyatif, pou konba freestyle ak konpetisyon dans.  
  
Strong National Museum of Play (Finger Lakes)  
Nan Rochester, Eta New York ap fè patenarya ak Strong Museum pou Rejwe: 50 Ane 
plezi Hip Hop. Ouvèti ekspozisyon tout ane a nan mwa out la ap eksplore enfliyans 
kiltirèl varye hip hop la ak emèjans li antanke yon parisyon ak sous lajwa, plezi, ak 
pèfòmans nan mitan yon peryòd twoub kiltirèl nan Vil New York. Vizitè yo ap kapab 
konekte ak istwa hip hop la atravè atefak kiltirèl tankou doub platin Teknik ke DJ yo te 
konn itilize pou fè premye rit yo nan ane 1970 yo pou poupe Mickey Mouse ak DJ 
Barbie Mini Boomboxes k ap rape yo ki te pote enfliyans hip hop la nan kouran dominan 
ak kay atravè Amerik la.  
  
Sezon Ete Biwo Sèvis Jeneral (Office of General Services) Eta New York la nan 
Plaza (Rejyon Kapital la)  
Ane sa, Sezon Ete Biwo Sèvis Jeneral Eta New York la nan Plaza a ap prezante yon 
espektak 50yèm Anivèsè Hip Hop nan kad Seri Konsè Kapital li a ke retou Black Arts ak 
Festival Kiltirèl la ap vini apre nan yon nouvo fòma ki elaji. Konsè 2 out la ap prezante 
yon Konba DJ Rejyon Kapital la ke DJ Biz nan Hot 99.1 òganize ak pèfòmans Big 
Daddy Kane, Roxanne Shanté ak Black Sheep. Amizman an ap kontinye ak yon 
Festival twa jou k ap selebre Zèv atistik nwa, kilti, kominote, istwa, mizik ak dans. 
Pwogram festival la genyen ladan l Sware Adolesan (3 out) k ap prezante jèn, chantè 
potansyèl, stepper, dansè ak liris; Sware Gospel (4 out) k ap prezante meyè koral 
Rejyon Kapital la; ak Fwa Gran Kwasans Sante ak Byennèt (Grand Rising Health and 
Wellness) k ap rive nan Sware R&B Ansyen Ekòl la ap Rankontre Nouvo Ekòl la (Old 
School Meets New School) avèk Keri Hilson ak Sonny Bivins Manhattans (5 out).  
  
Anplis, Gouvènè Hochul te anonse lansman tiraj osò biyè Sezon Ete Hip Hop I LOVE 
NY la pou 50 an dirèk Hip Hop la nan Yankee Stadium. Nouyòkè yo ka antre nan tiraj 
osò a pou yon chans pou wè tèt afich tankou Run DMC, Snoop Dogg, Lil Wayne, Ice 
Cube, Lil Kim, Wiz Khalifa, A Boogie Wit da Hoodie, Fat Joe, ak Kid Capri k ap jwe an 

dirèk nan Yankee Stadium nan Bronx, kote hip hop te pran nesans. Aprann plis sou 
kijan pou antre pou genyen yon chans pou yon eksperyans VIP pou de isit la.  
  
Pou fè pwomosyon evènman sa yo ak plizyò douzèn lòt, I LOVE NY te revele yon paj 
dakèy ki konsakre pou Sezon Ete Hip Hop I LOVE NY la. Sitwèb la prezante yon kat 
pwogramasyon hip hop k ap fèt nan Eta a pou 50yèm anivèsè Hip Hop la pandan tout 
ete a. I LOVE NY ap lanse tou yon kapay maketing dijital k ap selebre wòl New York 
santral nan istwa hip hop epi pou ankouraje vizitè yo pou eksperimante Sezon Ete Hip 
Hop I LOVE NY Summer of Hip Hop an premye.  
  
Anons jodi a konplete Inisyativ Pakou Nwa I LOVE NY la, ke Gouvènè Hochul te 
anonse nan fevriye 2023 nan kad Mwa Istwa Nwa a. Pwogram lan fè pwomosyon Eta 
New York aktivman antanke yon gran destinasyon vakans pou vwayajè Nwa yo. Efò yo 
ap genyen ladan yo yon prezans ki make sou sitwèb I LOVE NY la, ak yon kanpay 
pwomosyon ki baze sou etid mache ak sansibilizasyon pati ki konsène yo ki mete aksan 
sou atou ki egziste deja yo epi ki sipòte nouvo pwogramasyon pou bay yon envitasyon 
dirèk ki akeyi vizitè Nwa yo ak fanmi yo pou yo fè eksperyans istwa, kilti, manje, zèv 
atistik ak evènman san parèy Nwa yo nan New York  
  

Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Sezon Ete Hip Hop I LOVE NY ap montre mizik ak kilti ki te 
pran nesans nan Bronx epi ki te devlope pou anbrase yon odyans mondyal. Patenarya 
Eta New York sou seri konsè komemorasyon ak evènman sa yo ap selebre eritaj sa epi 
ankouraje vizitè ak rezidan yo menm jan pou eksplore rejyon diferan nan eta nou an 
sezon ete sa."  

  

Vis Prezidan Empire State Development ak Direktè Egzekitif Touris la, Ross D. 
Levi, te deklare, "Eta New York fyè pou selebre anivèsè annò hip hop la avèk evènman 
espesyal ak omaj nan tout Empire State la. I LOVE NY kontan pou fè pwomosyon istwa 
hip hop la, mete aksan sou tout bagay, soti nan konsè komemorasyon ak fèt katye, rive 
nan ekspozisyon inik ak dans ak pèfòmans DJ yo. Avèk nouvo sitwèm ki konsakre pou 
anivèsè I LOVE NY la, l ap pi fasil ke jamè pou fanatik hip hop yo planifye yon vwayaj 
epi tonbe amoure de New York."  

  
Komisè Biwo Sèvis Jeneral Eta New York la, Jeanette Moy, te deklare, "New York 
se kote youn nan rit mizik ak kilti enfliyans epi ki pote transfòmasyon nan mond lan te 
pran nesans, epi kèlkeswa kote ou soti, hip hop te touche ou atravè chan, mòd, oswa 
zèv atistik. Pandan mwatye yon syèk, hip hop te enfliyanse mond lan lè li te brize baryè 
yo epi kreye yon espas kote tout moun gen posiblite pou eksprime tèt yo. Biwo Sèvis 
Jeneral la fyè pou patisipe nan selebrasyon Eta New York yo ak yon espektak Hip Hap 
50yèm Anivèsè k ap mete yon pwojektè sou atis hip hop ak DJ New York yo."  
  
Direktè Egzekitif Konsèy Zèv Atistik Eta New York la, Mara Manus, te deklare, 
"Enfliyans fenomenal Hip Hop sou ar ak kilti pa ka egzajere. Senkant ane pi ta, hip hop 
te fòme epi enspire tout jan mizik, dans, pyès teyat, literati, ak ar vizyèl. Yon eksplozyon 

ekspresyon, New York se fwaye hip-hop epi nou kontan pou wè tout selebrasyon sa yo 
nan eta a ki rekonèt anivèsè kiltirèl enpòtan sa."  
  
Direktè Pwovizwa Fwa Eta New York la, Sean Hennessey, te deklare, "Gran Fwa 
Eta New York State la fyè epi onore pou antre nan Sezon Ete Hip Hop I LOVE NY la. 
Rezilta sondaj ak kòmantè moun ki ale nan fwa yo montre ke Hip Hop atire gran foul 
nan Fwa a. Ane pase, nou te wè kat nan konsè ki gen pi gwo foul jiska prezan - epi twa 
nan yo te pou espektak Hip Hop! Ane sa, espektak mizikal Hip Hop yo konpoze apeprè 
en uityèm atis anrejistreman nasyonal ak espektak divètisman nan Seri Mizik Chevrolet 
nou yo. Nou enpasyan pou mennen lejand tankou Slick Rick, Salt-N-Pepa ak Ludacris 
nan Fwa ane sa, epi prezante patisipan fwa yo talan potansyèl tou. Fwa a k ap fèt soti 
23 out rive nan Fèt Travay la, se pi bon valè pou divètisman! Sa enkli nan depans pou 
antre nan Fwa a pou gade tout pèfòmans yo."  
  
Ofisye Atistik Anchèf Lincoln Center for the Performing Arts Ehrenkranz, Shanta 
Thake te deklrae, "Nou kontan pou selebre Hip-Hop, ki esansyèlman tèlman New York 
epi ki enfliyanse tèlman anpil domèn nan krayasyon atistik ak eleman nan kilti nou 
an. Nou fyè pou rejwenn anpil òganizasyon nan selebrasyon sa epi nou rekonesan ak 
Eta a pou sipò yo."  
  
Direktè Egzekitif ak PDG Strong National Museum of Play President, Steve Dubnik 
te deklare, "Hip hop te kanalize angwas yon jenerasyon an yon sit pèfòmans ak 
inovasyon mizikal kominal. Nou kontan pou eksplore istwa sa nan Re-Play: 50 Ane plezi 
Hip-Hop la and pou rejwenn Gouvènè Hochul ak Eta New York nan sipò pou 
selebrasyon Sezon Ete Hip Hop la."  
  
Vis Prezidan Prensipal New York Yankees, Scott Krug te deklare, "Nou kontan pou 
komemore istwa ak enfliyans kiltirèl yon rit mizikal ki pran nesans nan Bronx lè nou 
akeyi 50 an Hip Hop an Dirèk nan Yankee Stadium nan dat 11 out. Li te ekstrèman 
enpòtan pou òganizasyon nou an ke evènman sa fèt nan lokal nou an, pou asire ke 
anivèsè Hip Hop sa selebre nan kominote kote li te premye pran rasin nan. Nou te fè 
gwo atansyon pou reflete diferan jenerasyon atis ki te kontribye nan pakou sa — soti 
nan DJ Kool Herc, ki te mete son Hip Hop anvi sou Sedgwick Avenue an 1973, rive nan 
lejand tankou Run DMC, Snoop Dogg, Ice Cube ak pwopriyetè Bronx lan Fat Joe. Nou 
kontan tou pou fè pati inisyativ Sezon Ete Hip Hop I LOVE NY Gouvènè a, k ap briye 
yon pwojektè sou mizik ki enpakte atizay ak kilti pwofondeman toupatou nan mond lan."  

